
Diolch am eich llythyr dyddiedig 17 Gorffennaf, ynghylch gwahardd gwerthu a mewnforio
ffwr anifeiliaid yng Nghymru.

/ / Medi 2019

Mae gwahardd gwerthu a mewnforio ffwr anifeiliaid yng Nghymru yn fater cymhleth sy'n
cynnwys pwerau datganoledig a phwerau sydd heb eu datganoli ac yn dibynnu ar gyfraith yr
UE. Felly mae unrhyw ddeddfwriaeth yn y maes hwn yn dibynnu llawer ar berthynas y DU
gyda'r UE yn y dyfodol.

Rydym ar hyn o bryd yn cefnogi safbwynt Llywodraeth y DU, sy'n datgan, er nad oes modd
mewnforio rhai cynnyrch ffwr o gwbl i'r DU yn gyfreithlon, mae gwaharddiad cenedlaethol yn
llai effeithiol na gweithio ar lefel ryngwladol ar safonau lles anifeiliaid.

Mae ymdrechion rhyngwladol i ddod & safonau uwch yn cael eu cefnogi gan reolau llym a
rheoliadau'r UE ynghylch mewnforio ffwr, sy'n berthnasol i'r DU a'r UE yn ehangach.

Yn gyntaf, mae'r rheoliadau hyn yn cynnwys gwaharddiad hollgynhwysfawr ar fewnforio ffwr
o nifer o anifeiliaid, gan gynnwys cwn a chathod yn ogystal & rhan fwyaf o groen a
chynnyrch morloi. Yn ail, mae rheoliadau sy'n sicrhau bod unrhyw ffwr sy'n cael ei fewnforio
i'r DU yn dod o anifeiliaid sydd wedi'u trin, eu dal mewn trap a'u lladd heb greulondeb.

Yn ogystal &'r rheoliadau hyn gan yr UE, mae'r Confensiwn Masnach Ryngwladol mewn
Rhywogaethau mewn Perygl (CITES) yn rheoli ffwr o rywogaethau mewn perygl. Er
enghraifft, mae trwyddedau allforio a thystysgrifau defnydd masnachol sy'n rheoli yn llym
unrhyw mewnforio ffwr o rywogaethau mewn perygl. Caiff y rheoliadau hyn eu gweithredu
yn y DU gan Reoliadau Masnach Bywyd Gwyllt yr UE.

Mae Llywodraeth y DU wedi datgan yn y gorffennol y bydd yn sicrhau na chaiff y
rheolaethau hyn eu dileu unwaith y bydd y DU yn ymadael a'r UE.

